
به‌شى یه‌كه‌م: پرۆژە کشتوکاڵییەکانی سنوری ئیدارەی گەرمیان
یه‌كه‌م: ژماره‌ی پرۆژە کشتوکاڵییەکانی سنوری ئیدارەی گەرمیانیه‌كه‌م: ژماره‌ی پرۆژە کشتوکاڵییەکانی سنوری ئیدارەی گەرمیان

پێشەکی
كــه‌  پرۆژانــه‌ن  ئــه‌و  كشــتوكاڵییه‌كان،  پــرۆژه‌  لــه‌  مه‌به‌ســت 
ســه‌رمایه‌گوزاریین له‌ بوارى كشتوكاڵدا، له ‌نمونه‌ى دروستكردنى 
پرۆژه‌ى گه‌وره‌ له‌ بوارى ئاژه‌ڵداریی یان بەرهەمهێنانی کشتوکاڵی 
لــە رێگەی کارگە یاخود مامه‌ڵه‌ له‌گه‌ڵ به‌رهه‌مه‌ كشــتوكاڵییه‌كان 

دا.

له‌م ســاڵانه‌ى دواییدا ژماره‌ى پرۆژه‌ كشــتوكاڵییه‌كان لە گەرمیان 
بره‌ویــان په‌یداكردوه‌ و به‌پێویســتمان زانی له‌ســه‌ر ئه‌م لایه‌نه‌ و 
ورده‌كارییه‌كــه‌ى و ته‌گه‌ره‌كانى به‌رده‌مى و ده‌ســتى حكومه‌ت له‌ 

به‌ره‌وپێشبردنى دا، ئه‌م راپۆرته‌ ئاماده‌ بكه‌ین.

تێبینی:
هەندێک پرۆژەی دیکە هەن یان کارەکانیان راگیراوە یاخود هێشتا بە تەواوی دەستیان پێنەکردوە.

عه‌لی ئەکبه‌ر، بەڕێوبەری پرۆژەى كارگه‌ى شیری مرواری »مرواری 
فــارم« دەڵێــت: پرۆژەکەمــان  لە ســنوری کەلار دایــە، بریتییە 
لــە پرۆژەیەکــی )گاوداری لەگــەڵ شــیرەمەنی( لەســەر روبەری 
)300( دۆنم زەوییە بە گوژمەی دە ملیۆن دۆلار. پرۆژەکە شــیری 
سروشتی به‌رهه‌مدێنێت و راستەوخۆ لە کارگەدا بەکاردەهێنرێتەوە 

بۆ دروستکردنی بەرهەمی سپیایی، کە بریتین لە: )ماست، شیر، 
دۆ، پەنیر و ..هتد( بەشێوەی 100% سروشتی. پرۆژه‌كه‌ لە ساڵی 
2022ـــه‌وه‌ خراوەتە بــواری جێبەجێکردنــەوە و توانای بەرهەمی 

رۆژانەی )10( تەنە.

دوه‌م: ناساندنى پرۆژە کشتوکاڵییەکاندوه‌م: ناساندنى پرۆژە کشتوکاڵییەکان

1. پرۆژەی كارگه‌ى شیری مرواری

»ئەم پرۆژەیە دەکەوێتە ســنوری شاری کەلار لەسەر روبەری 25 
دۆنــم زەوی جێبەجێکــراوە، توانای بەرهەمهێنانی ســاڵانەی 1400 
تۆن قارچکە، پرۆژەیەکی تەواوکارییە، پێکدێت لە چەند بەشێک، 
بەشــی یەکەمی لە مانگی سێی ئەمســاڵەوە له‌كاردایه‌ كه‌ بریتییه‌ 
لــه‌ به‌رهه‌مهێنانى قارچــك. بەرهەمی کارگەکــە رۆژانە هەناردەی 

بازاڕەکانی کەلار و ســلێمانی دەکرێت، رێژەیەکی زۆری هەناردەی 
شــارەکانی موسڵ و بەغداد دەکرێت، بڕیاره‌ لە ئایندەیەکی نزیکدا 
هەنــاردەی وڵاتی ئیمــارات بکرێت  و رێکارەکانی لە قۆناغی تەواو 
بوندایــە«. هێــرش محه‌مــه‌د، خاوەنی پــرۆژەی کارگەی قارچکى 

هیوا، وای وت.

2. پرۆژەی کارگەی قارچکى هیوا

ئیســماعیل بەکــر، خاوەن کارگەى وشــككردنه‌وه‌ى گه‌نمه‌شــامی 
»دیاربەکــر«، دەڵێــت: ئــەم پرۆژەیە دەکەوێتە ســنوری قەزای 
کفــری، پرۆژەیەکــی وەرزییــە لەســەر روبەری ٥ دۆنــم زەوی بە 
گوژمــەی دو ملیار دینــار جێبەجێکراوە، توانای وشــککردنەوەی 

رۆژانەی هه‌زار تەنە.
پرۆژەکــە لــە چوار کۆگا پێک دێــت، کۆگایەک بــۆ خاڵی کردنی 

مەواد، کۆگای دوەم بۆ ئامادەکردنی مەواد بەشــێوەی  فەل و لە 
کیسەکردن، دو کۆگای دیکە بۆ خەزنکردنی مەواد. کارگەکە تاکە 
کارگەیە لە گەرمیاندا کە بەرهەمی جوتیاران ســاغ بکاتەوە، ئەمە 
جگە لەوەی هەستاون بە دابینکردنی بنەتۆو بە قەرز بۆ جوتیاران 
و دەڕاســە بۆ درەوکردنی. بەرهەمــی کارگەکە هەناردەی خواروی 

عێراق دەکرێت. 

3. کارگەی وشککردنەوەی گەنمەشامی دیاربەکر

بەرزان عومەر، خاوەنی پرۆژەی کوشــتارگەی خاوێن بۆســەربڕین 
و ئامادەکردنی مریشــکی خۆماڵی، دەڵێت: پرۆژەکەمان دەکەوێتە 
ناوچــەی پیشەســازی کــەلار،  پێکدێــت لــە کوشــتارگەیەک کە 
ئامادەکــردن و ســەربڕین و لــە پاکــەت نانی مریشــکی خۆماڵی 

لەخۆدەگرێت، بە شێوەی ستانداردی جیهانی کاردەکەین.
دەشــڵێت: بەرهەمەکەمــان تــەواو کوالێتییە، لــە کوڵاندنی ئاو و 

ســاردکردنەوە و لە جیلەر و وشــککردنەوەی تا ئەوەی ئەبێت لە 
دەرەجەی ناقس 35 بۆ 42 بیبەســتێت لە ماوەی شــەش سەعات  
دواتــر دەخرێتە پاکەتەوە لەپلەی ســاردی ناقس 18 تا ســاڵێک 
بــۆت هەیــە بەکاری بێنــی. به‌رهه‌مــى رۆژانــه‌ى کارگەکەمان 12 

هەزارمریشکە.

4. پرۆژەی کوشتارگەی پەلەوەری خاوێن

نیعمــەت رەحیم ، خاوەن پرۆژەی زەیتی زەیتونی کەلار، دەڵێت: 
پرۆژەکەمــان پرۆژەیەکــی وەرزی دو مانگییە، دەکەوێتە ســنوری 
شــاری کەلارەوە، لەســەر روبەری )2( دۆنم زەوی جێبەجێکراوە، 
پێکدێــت لــە گوشــینی زەیتــون بۆ زەیــت، توانــای بەرهەمی لە 

رۆژێکــدا )40( تــۆن لە مــاوەی دومانگدا )2400( تۆنە. کێشــەی 
ساغکردنەوەمان نییە ئەگەر زەیتون هەبێت و زەیتی باشی هەبێت 

خەڵک ئەیکڕێت.

5. كارگه‌ى زه‌یتی زه‌یتونى كه‌لار

سەربەســت حەســەن عەلی، خــاوەن کارگــەی ئالیکی مــرواری، 
دەڵێت: ئەم پرۆژەیە دەکەوێتە ســنوری قەزای کفرییەوە لەســەر 
روبەری  5 دۆنم زەوی جێبەجێکراوە بە گوژمەی 3 ملیۆن دۆلار، 
توانــای بەرهەمی لە رۆژێکدا لەماوەی 6 بۆ 10 ســەعات کارکردن 
120 بــۆ 200 تەنە، لەســاڵی 2010 دەســتی بەکارکــردوە، بریتییە 

لە بەرهەمهێنانی ئالیک بۆ: )مریشــکی گۆشــت، مریشکی هێلکە، 
ئاژەڵی بچوک و گەورە بۆ گۆشــت، بۆ مانگای شــیر و ماسی(. لە 
ناوخۆدا خواســت لەســەر بەرهەمەکەمان باشە فرۆشمان هەیە بۆ 

دیالە و بەغداد و پارێزگاکانی باشوری عێراق.

6. کارگەی ئالیکی مرواری

»ئەم پرۆژەی دەکەوێتە ســنوری قەزای کفرییەوە لەسەر روبەری 
2 دۆنــم زەوی دروســتکراوە، بــە گوژمەی ملیۆنێک و شەشســەد 
هــەزاردۆلار، توانــای بەرهەمــی 12 ملیــۆن جوجکــەی هەیــە لە 
ســاڵێکدا. لەســاڵی 2016 ـــەوە دەســتی بەکارکردوە. پرۆژەکە 

پێکدێت لە هەڵهێنەری هێلکەی تروکاندن بۆ )مریشــکی گۆشت و 
مریشکی هێلکە(، هێلکەی پرۆژەکە لە وڵاتی هۆڵەندا دەکڕدرێت«. 
سەربەست حەســەن عەلی، خاوەنی پرۆژەی هەڵهێنەری جوجکی 

مرواری وای وت.

7. پرۆژەی هەڵهێنەری جوجکی مرواری

ئیســماعیل به‌کر، خاوەن کارگــەی ئالیکی دیاربه‌کر، دەڵێت: ئەم 
پرۆژەیــە دەکەوێتە ســنوری قەزای کفرییەوە لە ســەر روبەری 5 
دۆنم زەوی بە گوژمەی ملیار و نیوێک دینار جێبەجێکراوە، توانای 
بەرهەمی لە رۆژێکدا 160 بۆ 170 تەنە، لەساڵی  2015ـه‌وه‌ دەستی 
بەکارکردوە. پرۆژه‌كه‌ش ئالیک بۆ )مریشــکی گۆشــت، مریشکی 

هێلکە، مانگای گۆشت، مانگای شیر و ماسی( به‌رهه‌مدێنێت.

وتیشــی: لــە ناوخــۆدا خواســت لەســەر بەرهەمــی کارگەکەمان 
هەیــە بەتایبەت لە شــاره‌كانی )ســلێمانی و هەڵەبجە(، هه‌روه‌ك 
هەناردەمان بۆ ناوچەکانی ناوه‌ڕاست و خواروی عێراق بۆ پارێزگا 
و شارەکانی )عه‌مارە، ناسریە، فه‌لوجە، دیالە، موسڵ و بەغداد(

هەیە.

8. کارگەی ئالیکی دیاربه‌کر 

ئەنــوەر عومــەر محه‌مه‌د، خــاوەن پرۆژەی هەڵهێنــەری جوجکی 
ئادەم، دەڵێت: پرۆژەکەمان دەکەوێتە ســنوری ســاڵح ئاغا »بان 
راســایی« لــە ناحیــه‌ى قۆره‌تو، لەســەر روبــەری 3 دۆنم زەوی 
جێبەجێکراوە، بە گوژمەی 800 ملیۆن دینار، رۆژانه‌ 39-40 هەزار 
جوجکە بەرهەم دێنین، لە ساڵی  2021ـه‌وه‌ دەستی بەکارکردوە. 

وتیشی: پرۆژه‌كه‌ بریتییە لە بەرهەم هێنانی جوجکە بۆ )مریشکی 
گۆشــت( و خواســت لەســەر بەرهەممان زۆرباشــە و بەپێی بازار 
بەرهەم هێنان دەکەین، به‌رهه‌ممان جگە لە کەلار و ســلێمانی، بۆ 

ناوچەکانی خواروی عێراقیش داواكارى له‌سه‌ر هه‌یه‌.

9. پرۆژەی هەڵهێنەری جوجکی ئادەم

»ئەم پرۆژەیە دەکەوێتە گوندی ســاڵح ئاغا  لە ناحیەی قۆرەتو، 
لەســەر روبــەری )2( دۆنــم زەوی جێبەجێکــراوە بــە گوژمــەی 
ملیۆنێــک دۆلار، توانــای بەرهەمهێنانی لە ســاڵێکدا )5616000( 
جوجکەیە، لە ساڵی 2015 دەستی بەکار کردوە، پرۆژەکە بریتییە 

لــە بەرهەمهێنانی هێلکە بۆ )مریشــکی گۆشــت(، به‌رهه‌ممان بۆ 
ناوخــۆی گەرمیان و شــاری ســلێمانی و ناوچەکانــی تری عێراق 
ده‌ڕوات«. گۆران عەبدوڵڵا، خاوەنی پرۆژەی هەڵهێنەری جوجکی 

کازیوە، وای وت.

10. پرۆژەی هەڵهێنەری جوجکی کازیوە

ئاسۆ مستەفا حسێن، خاوەن پرۆژەی ئالیکی ئامەد، دەڵێت: ئەم 
پرۆژەیە لەسەر روبەری)40( دۆنم زەوی جێبەجێکراوە، بەگوژمەی 
1 ملیــۆن و 100 هــه‌زار دۆلار، توانای بەرهەمــی مانگانەی )600-
700( تەنە، دەکەوێتە گوندى باناسیاو له‌ ناحیه‌ى كۆكسی سه‌ر به‌ 

قه‌زاى كفری، لە ساڵی 2013ـه‌وه‌ دەستی بەکارکردوە.

وتیشــی: ئــەم پرۆژەیــە ئالیــک بەرهەمدەهێنێت بۆ )مریشــکی 
گۆشــت و هێلکــە، ماســی، مەڕ و مانــگا(، لەناوخــۆى گه‌رمیاندا 
خواست لەسەر بەرهەمەکەمان باشە وهەناردەشمان بۆ شارەکانی 

)سلێمانی، هەڵه‌بجە، خانەقین، قەرەتەپە و جەلەولا(هەیە

11. کارگەی ئالیکی ئامەد

هاوردەکردنی بەرهەمــی دەرەکی و هەرزانی نرخی بوەتە هۆکاری 
گرفت بۆ خاوەن پرۆژەکانی کەرتی کشتوکاڵ.

عه‌لــی ئەکبــه‌ر، بەڕێوبــەری پــرۆژەی كارگه‌ى شــیری مــرواری، 
دەڵێــت: بەهۆی هاوردەکردنی بەرهەم لــە دەرەوە، ئێمە ناچارین 
بەرهەمەکانمــان بە زەرەر بفرۆشــینەوە، لەکاتێــدا ئەو بەرهەمانە 
نرخیــان هەرزانــە لەبەر ئەوەی بەپاودەر دروســت دەکرێن، بەڵام 

بەرهەمەکانی ئێمە تەواو سروشتی و تازەن.
خاوەن پرۆژەیەکی دیکە جەخت لەم خاڵه‌ دەکاتەوە.

بەرزان عومەر، خاوەنی پرۆژەی مریشكی فرێشی خاوێن، دەڵێت: 
جگە لە هاوردەکردنی مریشکی دەرەوە هیچ گرفتێکی ترمان نییە، 
تەنهــا منافەســەی مریشــکی دەرەوە ناکرێت، لــە کاتێدا وەزیری 
کشتوکاڵ قەدەغەی کردوە، بەڵام لە لایەن وەزارەتەکانی ناوخۆ و 
بازرگانییەوە جێبەجێناکرێت، چونکە ئەم دو وەزارەتە دەســەڵات 

بەدەستن لە مەرزەکان.
دەشــڵێت: بەڵگەمــان هەیە کە خاوەن كۆمپانیــای تورکی ئەڵێت 
رۆژی 18 بــۆ 20 ترێلە مریشــکی بەســتو لــە دەروازەی ئیبراهیم 
خەلیلــەوە بە قاچاغ دێتە ئەم دیو، لەکاتێکدا ئەو مریشــکەی کە 
بەقاچــاغ دێت 30% بۆ 35%ـــى خــۆی دەبینێتەوە لە مریشــکی 

)بەرازیلی، پاکستانی و ئێرانی(.
هاوکات بەختیار ئەحمەد، لێپرســراوی بەشــی ســامانی ئاژەڵ لە 
بەڕێوبەرایەتی گشــتی کشــتوکاڵی گەرمیان جەخت لەم كێشــه‌یه‌ 
دەکاتــەوە و دەڵێت: »وەزارەتەکانــی ناوخۆ و بازرگانی پابەندی  
بڕیارەکانــی وەزارەتــی کشــتوکاڵ نابــن لەبــارەی قەدەغەکردنی 

هاوردەکردنی مریشکی بەستو«.
دەشــڵێت: بــۆ چارەســەرکردنی ئــەم گرفتــە پێویســتە بڕیار لە 
ئەنجومەنــی وەزیرانەوە دەربچێت، بۆ ئــەوەی وەزارەتی بازرگانی 

پابەنــد بێت و ئەو بەروبومانەی هاوردەکردنیان قەدەغە دەکرێت، 
رێگە نەدرێت لە دەروازە سنورییەکان بێنە ژورەوە.

لایخۆشــیه‌وه‌ شــادیە حســێن، بەڕێوبــەری گشــتی کشــتوکاڵی 
گەرمیــان، دەڵێــت: هاوســنوری هەرێــم لەگەڵ وڵاتانی دراوســێ 
یەکێکه‌ لەو گرفتانەی روبەڕوی پرۆژە کشــتوکاڵییەکان دەبێتەوە 
لە روی ساغکردنەوەی بەرهەمه‌وه‌، هەریەکە لە وڵاتانی: )خواروی 
عێراق، ئێران و تورکیا(، ئەمانه‌ خۆیان بە به‌رهه‌مهێنانى بەرهەمی 
کشتوکاڵییەوە سەرقاڵن و تێچوی بەرهەمیان زۆر هەرزانترە لەچاو 
تێچوی بەرهەمی ناوخۆى لای خۆمان، ئەمەش گرفتی گەورەی بۆ 

دروستکردوین.
دەشڵێت: وەکو وەزارەتی کشتوکاڵ هەرچەندە رێگری دەکەین له‌ 
هاورده‌كردنى هه‌ندێك به‌رهه‌م لە وەرزی پێگەیشتنی بەروبومدا بە 
قەدەغەکردن و باج خستنەســەر، بۆ ئەوەی هاوســەنگی دروســت 
بکەیــن لە نێوان نرخەکانی دەرەوە و ناوخــۆدا، بەڵام هەندێکجار 

ئەو گرفتە هەر دەمێنێت.
له‌گه‌رمیاندا به‌رهه‌مى كشــتوكاڵی زۆرن، بــه‌ڵام به‌وهۆیه‌ى تواناى 
هه‌ڵگرتنیان نییه‌، زۆر ســودیان نابێت بــۆ جوتیاران، بۆ ئه‌مه‌ش 

پێویست ده‌كات پرۆژه‌ى پیشه‌سازیی كشتوكاڵی هه‌بێت.
شادیه‌ حسێن، وتى: لەوەرزی پێگەیشتنی بەروبومەکان دا، گرفتی 
ساغکردنەوەمان هەیە، ساغکردنەوەش تەنها لەڕێگەی دۆزینەوەی 

بازاڕاوە چارەسەر ناکرێت.
دەشــڵێت: ئەو بەروبومانەی کــە به‌رهه‌میان زیادە، دەبێت ببرێنە 
قۆناغی بە پیشەسازییکردنەوە، بەرهەمەکە گۆڕانکاری بەسەرابێت 
له‌رێگه‌ى بە پیشەســازیکردنی، له‌نمونه‌ى گوشین و لە قوتونان و 

...هتد.

دوه‌م: گرفته‌كانى به‌رده‌وام په‌ره‌دان به‌ پرۆژه‌ كشتوكاڵییه‌كاندوه‌م: گرفته‌كانى به‌رده‌وام په‌ره‌دان به‌ پرۆژه‌ كشتوكاڵییه‌كان

1. گرفتی بەرهەمی دەرەکی و کاریگەری لەسەر بەرهەمی ناوخۆ

نەبونــی هۆشــیاری خەڵــک بەگرفــت بۆســەر بەروبومــی ناوخۆ 
دادەنرێــت، گرنگی نەدان بە بەرهەمی ناوخۆ لەلایەن هاوڵاتیانەوە 
بــە هۆکارێکــی کاریگــەر دادەنرێت بــۆ لاوازیی بەرهەمــی پرۆژە 

کشتوکاڵییە.
عه‌لــی ئەکبــه‌ر، بەڕێوەبــەری پــرۆژەی كارگه‌ى شــیری مرواری، 
دەڵێت: تائێســتا گرفتی ســاغکردنەوەی بەرهەممــان نییە، بەڵام 
کێشەی هۆشیاری خەڵکمان هەیە، کە بەکارهێنەری چ بەرهەمێکە، 
بەرهەمێک بە مەوادی پاودەر دروست کرابێت لەگەڵ بەرهەمێک بە 

سروشتی دروستكرابێت جیایه‌ و ده‌بێت هاوڵاتى جیای بكاته‌وه‌.
وتیشــی: خەڵک بەکڕینی بەرهەمێکی ناوخۆ ئەبێتە پاڵپشــتییەک 
بۆ ئەو کارگانەی بنیاتنراون و ئەوانەشی لەداهاتودا بنیاتدەنرێن.

بــەرزان عومەر، خاوەنی پرۆژەی كوشــتارگه‌ى په‌له‌وه‌رى خاوێن، 

دەڵێت: ئێمە کوشتارگەیەکمان دانا بۆ ئەوەی پێداویستی گەرمیان 
پڕبکاتەوە، بەڵام خەڵکی بەهۆی ئەو بەرهەمە بەســتوە خراپانەی 
هاتونەتــە وڵاتــەوە، بەرهەمەکــەی ئێمــەش وەک ئــەو بەرهەمە 
بەســتوەی دەرەوە ســەیر دەکــه‌ن، بەرهەمــی ئێمــە لای خەڵک 

پەسەند نییە.
هاوکات شــادیە حسێن، بەڕێوبەری گشتی کشــتوکاڵی گەرمیان، 
دەڵێت: خواســتی خەڵک لەســەر گیرفانیەتــی، بەروبومی ناوخۆ 

تێچوی زۆرترە، ئەمەش گرفت دروست دەکات.
وتیشــی: یەکێــک لــەو گرفتانــەی هه‌یــه‌ ئه‌وه‌یــه‌ خەڵکــی ئــەو 
رۆشــنبیرییە تەواوەیــان نییــە بره‌و بــه‌ به‌رهه‌مى ناوخــۆ بده‌ن، 
ئه‌گه‌رچی بۆهۆشــیارکردنەوەی خەڵک کارکراوە، بەڵام لەئاســتی 

پێداویستدا نەبوە.

2. گرفتی هۆشیاری خەڵک و کاریگەری لەسەر بەرهەمی پرۆژە کشتوکاڵییەکان

دواکەوتنی رێکارە ئیدارییەکانی پرۆژە کشتوکاڵییەکان لە وەزارەت 
و فەرمانگــە و دامــودەزگا حکومییــەکان، نیگەرانــی و گرفتی بۆ 
خــاوەن پــرۆژەکان دروســت کردوە تا ئاســتی بێزاربــون و زیان 

پێگەیاندن.
هێــرش محه‌مه‌د، خاوەنی پرۆژەی کارگەی قارچکى هیوا، دەڵێت: 
رۆتینــات و درەنــگ تەواوکردنــی کارەکانمــان لــە فەرمانگــە و 
دامودەزگاکانی حکومییەکان، بوەتە مایەی بێزاری تا ئەو رادەیەی 
وادەکەن کارەکەت نەکەیت، ئێمه‌ دوای ساڵێک و نۆمانگ مۆڵەتمان 
وەرگرتوە، لەڕوی کاتەوە زۆر دوای خستوین، ئەم دواخستنەش بۆ 

ئێمە لە هەندێک روەوه‌ زیانمان پێدەگەیەنێت.
هــاوکات نیعمەت رەحیم، خاوەن پــرۆژەی زەیتی زەیتونى كه‌لار، 
دەڵێت: لە ساڵی 2019ـــه‌وه‌ خەریکی دەرهێنای مۆڵه‌تی فه‌رمیم، 
تائێســتا كــه‌ كۆتاییه‌كانى 2023یه‌ بۆم نەکــراوە، ئه‌مه‌ش بەهۆی 
رۆتیناتی فەرمانگەکانەوە، بە شــێوەیەک بێزار بوین بە هۆی ئەو 

سەرفیاتەوە نەبێت كه‌ کردومانە، واز لە پرۆژەکە دێنین.
گــۆران عەبدوڵــا، خاوەنی پرۆژەی هەڵهێنــەری کازیوە، دەڵێت: 
گرفتمــان لــە دانانــی یاســاکانی وەزارەتــی کشــتوکاڵ هەیە كه‌ 
سەرپەرشتیاری فەرز کردوە بەسەرماندا لەبەرامبەردا مانگانەیەکی 

پێبدەین.
دەشڵێت: »من ئەمە بە زوڵمی دەزانم من پرۆژەیەکم هەیە بۆ خۆم 
کاردەکەم بۆ پارەم لێ بســێندرێت، بۆ ئەو کارمەندەی هێناویانە 

داوادەکەن من مانگانەی بدەم، ئەمە كه‌ى یاسا و رێنماییە؟!«.
یه‌كێكــى دیكــه‌ له‌ گرفتــه‌كان، نه‌بونى لێخۆشــبونى گومركی یان 

جێبه‌جێنه‌كردنى بڕیاره‌كانى لێخۆشبونى گومركییه‌.
یه‌كێكــى دیكــه‌ له‌ گرفتــه‌كان، نه‌بونى لێخۆشــبونى گومركی یان 

جێبه‌جێنه‌كردنى بڕیاره‌كانى لێخۆشبونى گومركییه‌.
نیعمــەت رەحیم، خاوەنی پرۆژەی كارگه‌ى زەیتی زەیتونى كه‌لار، 
دەڵێت: خراپی جۆری زەیتونی ئەو باخانەی کە لێره‌ هەن بە هۆی 
کەمــی بڕی زەیتەکــەی، ئێمەی ناچاركردوه‌ لە ســوریاوە زەیتون 
بێنین، ئه‌مه‌ش نرخی زۆره‌ و تێچوی گومرکیش کێشــەیە بۆ ئێمە 

و زۆرگران دەکەوێت لەسەرمان.
هێــرش محه‌مــه‌د، خاوه‌نــى كارگــه‌ى قارچكــی هیــوا، دەڵێــت: 
پرۆژه‌كه‌مان بۆ هێنانى هه‌ندێك مه‌واد لێخۆشبونى گومركی هه‌یه‌، 
به‌ڵام ئه‌و نوســراوانه‌ى بۆ ئه‌م مه‌به‌ســته‌ ده‌كرێن زۆر دواده‌كه‌ون، 
ئه‌مه‌ش واده‌كات ته‌واونه‌كردنى هه‌ر نوسراوێكمان مانگانه‌ له‌ روى 

تێچونه‌وه‌ زیانى 20 تا 30 هه‌زار دۆلارمان لێ بدات.

3. گرفتی رۆتینات و كێشه‌ى ئیداریی و گومركیی

ناسەقامگیریی بازاڕ و جێگیرنه‌بونى بەهای دۆلار، گرفتی بۆ پرۆژه‌ 
كشتوكاڵییه‌كانى گه‌رمیان دروستكردوه‌.

عه‌لی ئەکبه‌ر، بەڕێوبەری پرۆژەی كارگه‌ى شیری مرواری، دەڵێت: 
بەهۆ ئەوەی ئەو پێداویســتی و مەوادانەی  لەدەرەوە ئەی هێنین 
وەک )شوشــە( بــە دۆلارە، نرخێکــی زۆر لەســەرمان دەکەوێت، 
به‌تایبه‌تــى كــه‌ نرخــی دۆلار بــه‌رز بێتــه‌وه‌ و ئێمه‌ش بــه‌ دینار 

به‌رهه‌مه‌كانمان ده‌فرۆشین.
هاوکات سەربەست حەسەن، خاوەن پرۆژەی هەڵهێنەری جوجکی 
مرواری، دەڵێت: دابەزینی بازاڕی مریشــک گرفت بۆ ئێمە دروست 
دەکات، چونکە نافرۆشــرێت، کە نەفرۆشــرا دەمێنێتەوە و دەبێتە 

کێشــە، چونکە زیندوە، ناچارین بە نرخی زۆر هەرزان بیفرۆشــین 
بە خەڵک.

بەختیار ئەحمەد، لێپرسراوی به‌شى سامانی ئاژەڵ لە بەڕێوبەرایەتی 
گشتی کشتوکاڵی گەرمیان، دەڵێت: گەورەترین گرفت کە روبەڕوی 
سامانی ئاژەڵ دەبێتەوە، ناسەقامگیریی بازاڕە، لە روی چۆنیەتی 

ساغکردنەوەی بەرهەمەکانیان و بە بازاڕکردن.
وتیشــی: گەورەتریــن کێشــە روده‌دات كه‌ لەکاتێــدا بەهای دۆلار 
بەرزە، بەرهەم بە دینار دەفرۆشرێت، ئه‌مه‌ش له‌كاتێكدا پرۆژه‌كان 
خۆیان پێداویستی و کەرەستەکانی پرۆژەکانیان بەدۆلار دەکڕن.

4. گرفتی ناسەقامگیریی بازاڕ

عه‌لــی ئەکبــه‌ر، بەڕێوبــەری پــرۆژەی كارگه‌ى شــیری مــرواری، 
دەڵێت: نەبونی کارەبای هەمیشــەیی گرفتی بۆ دروســت کردوین، 

چارەسەرکردنی سودێکی زۆر بە پرۆژەکەمان دەگەیەنێت.
وتیشی: بەهۆی ئەوەی کاتی بڕانی کارەبامان نەزانراوە، لە هەندێک 
کاتدا ســەرقاڵی بەرهەمهێنانین كه‌چى کارەبامان دەبڕێت، بەمەش 
ئامێرەکانمان لە بەرهەمهێنان دەوەســتن، کە ئەمەش کێشــەی بۆ 

دروستکردوین.
هێرش محەمەد، خــاوەن پرۆژەی کارگەی قارچکی هیوا، دەڵێت: 
پرۆژەکەمان پێویســتی بــە کارەبای 24 ســەعاتییە، یەکێکە لەو 
پرۆژە هەســتیارانەی نابێــت کارەبای لێ ببڕێــت، گرفتی نەبونی 
کارەبــای بــەردەوام وایکــردوە تێچومــان زۆر زیاتر بێــت بەهۆی 
کارپێکردنــی مۆلیــدەوە کــە لە مانگێــدا 10 بۆ 15 ملیــۆن دینار 

تێچوی گازمان هەیە.
»پرۆژەکەمان بەڕادە، گۆشت گەر بتوێتەوە خراپ دەبێت، کارەبای 
ئێمە لەســەر ناوچەی پیشەســازیی کەلارە، لە شەودا نییە، ئیمە 
ناچاریــن مۆلیدە کارپێبکەین، ئەگــەر کارەبامان بۆ بکرێت بە 24 
ســەعاتی باشــترە، هەرچەند ئەویش بە یەکەیە و تێچوی لەســەر 
خاوەن پرۆژە وادەکات بەرهەمەکە گران بکەوێت«. بەرزان عومەر، 
خاوەن پرۆژەی کوشــتارگەی خاوێن بۆ ئامادەکردن و ســەربڕینی 

مریشکی خۆماڵی وای وت.
لەبەرامبەردا، حازم کەریم، بەڕێوبەری گشــتی کارەبای گەرمیان، 

دەڵێــت: ناتوانیــن کارەبای 24 ســەعاتی بۆ ئــەو کارگانە دابین 
بکەیــن، چونکــە کارەبای هەمــو کارگەکان تێکەڵــە، بۆنمونە بۆ 
بەردەوامکردنی کارەبای پرۆژەی شــیری مرواری، دەبێت کارەبای 
هەمو کارگەکان بکرێت بە 24 ســەعاتی بە هۆی تێکەڵی کارەبای 

هەمو کارگەکان.
دەشــڵێت: هیــچ پرۆژەیــەک داوای کارەبای بەردەوامــی لە ئێمە 
نەکردوە بەشــێوەی فەرمی، بەڵام ئەگەر داواشــی بکەن ناتوانین 

هیچیان بۆ بکەین.
یه‌كێكى تر له‌ كێشه‌كان، دابینكردنى غاز »گازى سروشتیی«ـه‌.

ئیســماعیل به‌کــر، خاوەنــی پــرۆژەی كارگــه‌ى وشــککردنەوەی 
گەنمەشــامی دیاربەکر، دەڵێت: پێویستمان بە هاوکاری حکومەتە 
بە دابینکردنی غاز بە نرخی کارگە، ئه‌گەر هاوکاری بکرێین ئەو بڕە 
پارەیەی بۆ دابینکردنی غاز خەرجی دەکەین، دەگەڕێتەوە بۆسەر 
تێچــوی جوتیار، ئەمەش وادەکات پــەرەی زیاتر بە بەرهەمهێنان 

بدەن.
لەبەرامبــەردا، یــادگار فه‌تاح، به‌ڕێوبــه‌رى بەڕێوبەرایەتی نه‌وت و 
كانزاكانى گه‌رمیان دەڵێت: هیچ پرۆژەیەک نەهاتوەتە لامان داوای 
پێدانــی غازی کردبێــت، ئەگەر داوایەکی لەو شــێوەیە بکرێت لە 
لایەن لیژنەیەکەوە هەڵسەنگاندنی بۆدەکەین بۆ ئەوەی بزانین بڕی 

چەندی پێویستە و تاچەند پێمان دابین دەکرێت.

5. كێشه‌ى كاره‌با و غاز

نیعمــەت رەحیم، خاوەنی پرۆژەی كارگه‌ى زەیتی زەیتونى كه‌لار، 
دەڵێــت: بۆ ئــه‌وه‌ى خۆمان به‌رهه‌مى زه‌یتونمــان هه‌بێت و ناچار 
نه‌بین له‌ سوریاوه‌ بیهێنین، پێویستمان بە 50 بۆ 100 دۆنم زەوییە 
بــۆ ئــەوەی باخێکی زەیتونی نمونەیی تیادا دروســت بكه‌ین، بەم 
کارەش خەڵک سودمەند دەبێت، کە دەبینن جۆری زەیتونی باش 
کــراوە و رێــژەی زەیتی زۆرە خەڵکیش چاوی لێــدەکات و پرۆژە 

دەکات.
لە هەمان کاتدا عه‌لی ئەکبه‌ر، بەڕێوبەری پرۆژەی كارگه‌ى شیری 
مــرواری، دەڵێــت: لەلایەن حکومەتــەوە هــاوکاری کراوین، بەڵام 
پێویســتمان بە هاوکاری زیاتــرە، به‌تایبه‌تى لــەڕوی دابینکردنی 

زەوییەوە، چونکە پرۆژەكه‌ى ئێمه‌ ته‌نها كارگه‌ى شیر نییه‌، به‌ڵكو 
گاودارییشه‌ و پێویستی بە نزیکەی )5000( دۆنم زەوییە بۆ ئه‌وه‌ى 

بتوانین خۆمان 100% ئالیكی مانگاكان به‌رهه‌مبهێنین.
لــە بەرامبەردا شــادییە حســێن، بەڕێوبەری گشــتی کشــتوکاڵی 
گەرمیــان، دەڵێت: لەهەر پرۆژەیەک توانای فراوانکردنمان هەبێت 
فراوانکردنیان بۆ دەکەین، بۆ نمونە پرۆژەی كارگه‌ى شیری مرواری 
سەرەتا داواى روبەری )200( دۆنمی كرد، بەڵام کاتی دەستکردن 
بە ئیشــەکە پێویســتی بە روبەری زیاتر بــو و )100( دۆنم زەوی 

دیكه‌مان به‌ ته‌نیشتییه‌وه‌ بۆ پرۆژه‌كه‌ زیاد كرد.

6. كێشه‌ى دابینكردنى زه‌وی پێویست

هەڵکەوتــەی ســنوری ئیــدارەی گەرمیــان و گرنگیدانــی زیاتری 
وەبەرهێنــەران بە کەرتی نیشــتەجێبون بە یەکێــک لەو هۆکارانە 
دادەنرێت كه‌ کاری کردوەتە سەر وەبەرهێنان لە کەرتی کشتوکاڵی 

و ئەنجامدانی پرۆژە کشتوکاڵییەکان.
شــادیە حسێن، بەڕێوبەری گشتی کشــتوکاڵی گەرمیان، دەڵێت: 
بەحوکمــی ئەوەی گەرمیان لە دەروازەی  نێودەوڵەتی پەروێزخان 
و مونزریــەوە نزیکە، هەروەها شــوێنێکی تــەواو بازرگانییە، ئەمە 
وایکــردوە زۆر قــورس بێت بــۆ ئێمە وەکــو بەڕێوبەرایەتی بچینە 
بابەتی کشــتوکاڵییەوە، چونکــە بازرگانەکانمان زیاتر ســەرقاڵی 

کەرتی نیشتەجێبون و هاوردە و هەناردەکردنن.
دەشــڵێت: وەبەرهێنــەر هانــدراوە زیاتر لە کەرتی نیشــتەجێبون 
وەبەرهێنــان بــکات و ئەو رێگایەیــان زیاتر نیشــانی وەبەرهێنەر 
داوە، بەهۆی ئــەوەوە وایلێهاتوه‌ وه‌به‌رهێنه‌ر رازی نابێت پرۆژه‌ی 
كشــتوكاڵی بكات، كارئاسانیه‌كانی كه‌رتى نیشته‌جێبون وایكردوه‌ 
وه‌به‌رهێنــه‌ر حــه‌زی لــه‌ پــرۆژه‌ی كشــتوكاڵی نه‌بێــت، هەروەک 
پرۆژه‌كانی نیشته‌جێبون ده‌ستكه‌وته‌كه‌ی خێرا دێته‌ ده‌ست، به‌ڵام 

پرۆژه‌ كشتوكاڵییه‌كان ده‌ستكه‌وته‌كه‌ی خێرا نایه‌ته‌ ده‌ست.

7. کاریگەریی کەرتی نیشتەجێبون لەسەر کەمی وەبەرهێنان لە پرۆژەی کەرتی کشتوکاڵ

نەبونــی بودجــە و ســه‌رهه‌ڵدانى قەیرانــی دارایــی یەکێکــە لەو 
کێشــانەی روبەڕوی پەرەپێدانی پرۆژە کشتوکاڵییەکان دەبێتەوە، 
به‌شێوه‌یه‌ك کێشــەی بۆ بەڕێوبەرایەتی کشتوکاڵ دروستکردوە و 

کاریگەری کردوەتە سەر جێبەجێکردنی پرۆژە کشتوکاڵییەکان.
ئیســماعیل محه‌مەد، لێپرسراوی بەشی خزمەتگوزاری وبەڕێوبەری 
باخداری لە بەڕێوبەرایەتی گشــتی کشــتوکاڵی گەرمیان، دەڵێت: 
بەهــۆی نەبونی بودجەوە ناتوانین هیــچ رۆژەیەک جێبەجێبکەین، 
تەنها دەتوانین زەوی بۆ وەبەرهێن تەرخان بکەین بە ســەرمایەی 

خۆی پرۆژە بکات.
دەشــڵێت: پێش رودانی ئەم دۆخە لەو بودجەیەی بۆمان تەرخان 
دەکــرا، پرۆژەمــان پــێ جێبەجێدەکرد کە خــۆی دەبینییەوە لە: 

دروســتکردنی باخ،  کڕینی پێداویستی پرۆژەی ئاودێری و ..هتد،  
ئەمە ســەرباری ئەوەی لەڕێگه‌ی قەرزی کشــتوکاڵییەوە هاوکاری 
جوتیاران دەکرا و کرێی گواســتنەوەیان بۆ خەرجدەکرا، هه‌روه‌ك 

بنەتۆی گەنمیان بۆ دابینده‌كرا.
شــادیە حسێن، بەڕێوبەری گشتی کشــتوکاڵی گەرمیان، دەڵێت: 
لەپێــش ئــەم قەیرانانــەوە ئەبوایــە ئــەو هەنگاوانــە بنرایەن بۆ 
پاڵپشتیکردنی کەرتی کشتوکاڵ و پرۆژە کشتوکاڵییەکان، ئه‌وكات 
دەرئەنجامی زۆر زۆر باشترمان بەدەستەوە دەهات، نەک ئێستا لە 

کۆتاییدا و لە دوای ئەو قەیرانانە هەنگاومان بۆیان ناوە.
دەشــڵێت: ئەبوایە حکومەتی هەرێم لە ســەرەتایی دروستبونیەوە 

زۆر گرنگی بە کشتوکاڵ بدایە و پشتی بە نەوت نەبەستایە.

8. نەبونی بودجە و قەیرانی دارایی

حكومــه‌ت باس له‌وه‌ده‌كات گرنگیدانی ئــه‌و بە واڵاكردنى پرۆژەى 
كشــتوکاڵی لــه‌ کەرتــی تایبەتدا، هــۆکاری  بونیادنانــى چەندین 
پرۆژەیه‌، لەکاتێکدا رێژەی پرۆژە کشتوکاڵییەکان کەم و سنوردارن.
شــادیە حسێن، بەڕێوبەری گشتى کشــتوکاڵی گەرمیان، دەڵێت: 
گەرمیان پرۆژەی کشتوکاڵی زۆری تێدانەبو، دوای ئەو هەنگاوەی 
حکومەتــی هەرێــم بۆپەرەپێدانــی کەرتی کشــتوکاڵ نــای، ئێمە 
داوامان لە چەند وەبەرهێنەرێک کرد بۆئەوەی لەکەرتی کشتوکاڵدا 
پرۆژەمان بۆ جێبەجێ بکەن، لە ئەنجامدا خۆشبەختانە ئێستا ئەو 

پرۆژانە لەکاردان.
له‌باره‌ى ئه‌وه‌ى هاوكارییه‌كانى حكومه‌ت بۆ پرۆژه‌ كشتوكاڵییه‌كانى 
كه‌رتى تایبه‌ت چین؟ شادیه‌ حسێن، وتى: هاوکارییەکانی حکومەت 
بــۆ پــرۆژە کشــتوکاڵییەکان خــۆی دەبینێتــەوە لــە دابینکردنی 
زەوی و لێخۆشــبونی گومرکــی بۆ ئــەو بەروبومانەی کە ئەیهێننە 
کوردستانەوە وەکو ئامێر و هەر پێداویستییەک بۆ پرۆژەکان، ئەو 
پرۆژانەی کە پرۆژەی کشــتوکاڵین لەروی نرخی کارەباوە نرخێکی 

کەمتریان هەیە لەچاو پرۆژە بازرگانییەکان.

باسی له‌وه‌شكرد: پاڵپشــتی و هاوکارییەکانی حکومەت بۆ پرۆژە 
کشــتوکاڵییەکان وایکــردوە وەبەرهێنەران ســەرمایەی خۆیان لە 
پــرۆژە کشــتوکاڵییەکاندا وەگه‌ڕبخــەن، ئێســتا وەبەرهێنەران بە 

پرۆژەی نوێوە سەردانمان دەکەن بۆ وەبەرهێنان.
هونەر مەحمود، بەڕێوبەری گشتى وەبەرهێنانی گەرمیان، دەڵێت: 
پلانــی ئێســتاى حكومه‌ت ئه‌وه‌یــه‌ زۆرترین پرۆژەی کشــتوکاڵی 
ئەنجام بدرێت، بۆیە ئه‌و پێشــنیاز و پرۆژانه‌ى دێتە لامان هەنگاو 
بە هەنگاو لەگەڵ لایەنی پەیوەندیدارداین، بۆئەوەی بەزوترین کات 
مۆڵەتیان بدەینێ و پشتیوانی 100%ـى پرۆژە کشتوکاڵییەکانین.

شــادیە حسێن، بەڕێوبەری گشتى کشــتوکاڵی گەرمیان، دەڵێت: 
لەئێســتادا لەقۆناغی ســەرمایەگوزاریداین لەکەرتی کشتوکاڵ دا، 
گونجانێکی باش هەیە  لە نێوان دەستەی وەبەرهێنان و وەزارەتی 
کشتوکاڵدا، بۆ ئەوەی رۆژ بە رۆژ برەو بە پرۆژە  کشتوکاڵییەکان  
بدرێت، بەتایبەتی  لە پیشەسازییکردنی بەروبومە کشتوکاڵییەکان 

دا.

سێیه‌م: رۆڵی حکومەت لەبرەودان بە پرۆژەکانی کەرتی کشتوکاڵ چی بوه‌؟سێیه‌م: رۆڵی حکومەت لەبرەودان بە پرۆژەکانی کەرتی کشتوکاڵ چی بوه‌؟

چواره‌م: گرنگی پرۆژە کشتوکاڵییەکان لەڕوی بوژانەوەی ئابورییەوەچواره‌م: گرنگی پرۆژە کشتوکاڵییەکان لەڕوی بوژانەوەی ئابورییەوە

شــارەزایەکی ئابوری باس لەوە دەکات  پرۆژە کشــتوکاڵییەکانی 
ســنوری ئیدارەی گەرمیان  ســەرەڕای ئەوەی گرنگی یەکی زۆری 
هەیە لە روی بوژانەوەی کەرتی کشــتوکاڵ، ســودێکی زۆرباشــی 

هەیە لەڕوی ئابوری و دابینکردنی بەرهەمی ناوخۆوه‌.
بیابان نوری، دەڵێت: پرۆژە کشــتوکاڵییەکانی ســنوری ئیدارەی 
گەرمیــان زۆر گرنگــن بــۆ کەرتی کشــتوکاڵی و بوژانەوەی پرۆژە 
کشــتوکاڵییەکان، هەرپرۆژەیەک کە دروســت دەکرێت کشتوکاڵی 
بێت یان پیشەسازی کاریگەری زۆرباشی هەیە بۆ ناوچەکە لەڕوی 
دابیــن کردنــی بەرهەمــی ناوخۆ و خەڵــک دڵنیاترە لــە کوالێتی 

بەرهەمەکە.
بەڕێوبــەری کشــتوکاڵی گەرمیــان جەخت لەوە دەکاتــەوە پرۆژە 
کشتوکاڵییەکان کاریگەری زۆریان هەیە لەسەر پەرەپێدانی ئابوری 

لە گەرمیان.  
شــادیە حســێن، دەڵێت: ئــەم کاریگەرییــە لە ســاڵانی داهاتودا 
دەردەکەوێت و هەنگاو بە هەنگاو دەســت پێدەکات، بە پێی کات 
ئــەم پرۆژانە گەورە دەبن، ژمارەی پرۆژەکان کاریگەریی تەواویان 
لەســەر گەرمیان دەبێت، و ده‌بن بە ژێرخانێکی ئابوری بەهێز بۆ 

ناوچەکە.

1. لەڕوی سودی ئابورییەوە

برەودانــی زیاتر بە کەرتی کشــتوکاڵ بەدەســتهێنانی ئاسایشــی 
خۆراکی لێدەکەوێتەوە.

بیابان نوری، شــارەزای ئابوری و مامۆســتا لــە زانکۆی گەرمیان 
دەڵێــت: زۆربــەی بەرهەمــە خۆراکییەکانمــان لــەدەرەوە هاوردە 
دەکرێــت، کاتێــک جەنگێــک یــان قەیرانێــک رودەدات یەکســەر 
ئاسایشــی خۆراکمــان دەکەوێتە مەترســییەوە، بەهۆی ئەوەی بە 
رێژەیەکــی زۆر پشــت بە بەرهەمی دەرەوە دەبەســتین، بە نمونە 

کاتێــک ریفرانــدۆم کــرا و ســنوری وڵاتانمان لێداخرا، ئاسایشــی 
خۆراکمان کەوتە مەترسییەوە.

دەشــڵێت: بــە برەوســەندنی کەرتی کشــتوکاڵ، واتە ئاسایشــی 
خۆراکــت دابین کراوە، واتە ســەقامگیریی زیاتــر دەکات، چونکە 
نەبونی ئاسایشی خۆراک نیگەرانی خەڵکی لێدەکەوێتەوە، کەرتی 
کشــتوکاڵ یەکسانە بە ئاسایشی خۆراک ئاسایشی خۆراکیش واتە 

دڵنیایی و سەقامگیری لە کۆمەڵگەدا.

2. لەڕوی ئاسایشی خۆراکەوە

پــرۆژە کشــتوکاڵییەکانی کەرتــی تایبــەت لــەڕوی رەخســاندنی 
هەلی کارەوە، بە پێی یاســایەک وەزارەتی کشــتوکاڵ دەیکات بە 
مەرج لەســەر خاوەن پرۆژەکانی کەرتــی تایبەت دەرفەتی کار بۆ 

دەرچوانی بەشە کشتوکاڵییەکان بڕه‌خسێنن.
شادیەحســێن، بەڕێوبەری گشــتی کشــتوکاڵی گەرمیــان دەڵێت: 
ئەو پرۆژە کشــتوکاڵیانەی کە پێویستە سەرپەرشتیاریان هەبێت، 
بەپێــی یاســای ژمــارە 21 کــە ســاڵی 2020 دەرچــوە، مەرجــە 
سەرپەرشــتیارەکانیان ئەندازیارێکی کشــتوکاڵی یان پزیشــكێكى 

ڤێتنەری بن.
دەشــڵێت: لەگــەڵ کۆمپانیــاکان رێککەوتوین ئــەو پرۆژانەی کە 

کشــتوکاڵین پێویســتە هەلــی کارەکانیــان لە رێگــەی دەرچوانی 
کۆلێژی کشتوکاڵی پڕبکاتەوە.

بیابان نوری، شــارەزای ئابوری و مامۆستای زانکۆ، دەڵێت: بونی 
هەر پرۆژە و کارگەیەک، یەکسانە بە دابینکردنی  کۆمەڵێک هەلی 
کار بــۆ گەنجانی ناوچەکە، هەبونی هەلی کار ســەرچاوەی داهاتە 
بــۆ خەڵکی، بونــی هەر داهاتێک یەکســانە بەوەی ئەو کەســەی 
پــارەی پێیە بچێتــە بازاڕ بەرهەم و پێداویســتی بکڕێت، هەبونی 
خواســت لەســەر بەرهەم کاردەکاتە ســەرجموجوڵی بــازاڕ، ئەمە 

سوڕی ئابورییە و پەیوەندی بەیەکەوە هەیە.

3. لەڕوی رەخساندنی هەلی كاره‌وه‌



یه‌كه‌م: ده‌ره‌نجامیه‌كه‌م: ده‌ره‌نجام

به‌شى دوه‌م: ده‌ره‌نجام و راسپارده‌كان

1. لـــه‌ ســـنورى گه‌رمیانـــدا حاڵی حازر حـــه‌وت پـــرۆژه‌ و كارگه‌ له‌ بوارى كشـــتوكاڵدا هه‌ن كـــه‌ گوژمه‌كه‌یـــان نزیكه‌ى 40 
ملیـــۆن دۆلار ده‌بێـــت، لـــه‌ بواره‌كانـــى كشـــتوكاڵ و ئاژه‌ڵ و ســـپیایی »شـــیره‌مه‌نى« دان، هه‌روه‌ك ســـه‌دان هه‌لی كاریان 

بۆ دانیشـــتوانى ســـنوره‌كه‌ ره‌خساندوه‌.

2. هه‌ندێـــك لـــه‌و پرۆژانه‌ زۆر گه‌وره‌ و كه‌م وێنه‌ن له‌ ئاســـتى كوردســـتان و بگـــره‌ عێراقیش، له‌نمونـــه‌ى پرۆژه‌ى گاودارى 
و به‌رهه‌مه‌كانى شـــیرى مـــروارى و كارگـــه‌ى قارچكى هیوا.

3. جگـــه‌ لـــه‌ پێداویســـتی ناوخـــۆ، به‌رهه‌مـــى ئـــه‌م كارگانه‌ به‌شـــى زۆریان بـــۆ ناوچه‌كانى دیكـــه‌ى كوردســـتان و عێراق 
ده‌نێردرێـــت و هێشـــتا هیـــچ به‌رهه‌مێـــك بـــۆ ده‌ره‌وه‌ى وڵات نه‌نێردراوه‌.

4. پرۆژه‌كانـــى بـــوارى كشـــتوكاڵ روبـــه‌ڕوى چه‌ندیـــن گرفت ده‌بنـــه‌وه‌، دیارترینیـــان نه‌توانینـــی كێبڕكێكردنـــى به‌رهه‌مى 
ده‌ره‌كییـــه‌، چونكـــه‌ به‌رهه‌مـــى ناوخۆیـــی نرخه‌كـــه‌ى گرانتـــر ده‌كه‌وێـــت وه‌ك له‌وانـــه‌ى وڵاتانـــى دراوســـێ، هه‌روه‌هـــا 
ئاســـانكاریی نه‌كـــردن و نه‌پاراســـتنى به‌رهه‌مـــى ناوخۆیـــی له‌لایـــه‌ن حكومه‌تـــه‌وه‌ به‌ دانه‌نانـــى باج و گومـــرك بۆ ئه‌وه‌ى 

هانـــى به‌رهه‌مـــى ناوخۆیـــی بدرێت.

5. یه‌كێـــك لـــه‌و كێشـــه‌ گه‌ورانه‌ى روبه‌ڕوى پـــرۆژه‌ كشـــتوكاڵییه‌كان ده‌بێته‌وه‌ له‌ لایـــه‌ن حكومه‌ته‌وه‌، نه‌بونى ئاســـانكاریی 
و زۆری رۆتیناتـــه‌، به‌شـــێوه‌یه‌ك وه‌به‌رهێنه‌كانـــى دڵخوارد كـــردوه‌ له‌وه‌ى په‌ره‌ بـــه‌ كاره‌كانیان بده‌ن.

6. به‌رهه‌مى كشـــتوكاڵی ســـنوره‌كه‌ هێشـــتا نه‌گه‌یشـــتوه‌ته‌ ئه‌و ئاســـته‌ى كه‌ پێویســـت به‌وه‌ بـــكات كارگـــه‌ى تایبه‌تمه‌ندى 
بـــۆ دابنرێـــت، هه‌ندێـــك لـــه‌و كارگانه‌ پشـــت بـــه‌ به‌رهه‌مـــى كشـــتوكاڵیی ده‌ره‌وه‌ ده‌به‌ســـتن، هه‌نگاوه‌كانـــى حكومه‌تیش 

له‌مـــڕوه‌وه‌ زۆر رون نین.

7. له‌دابینكردنـــى ســـه‌رچاوه‌ى وزه‌دا ره‌چـــاوى كارگـــه‌كان نه‌كراوه‌، بۆنمونه‌ كێشـــه‌ى كاره‌با و غازیان هه‌یـــه‌ و حكومه‌تیش 
هیـــچ ئه‌وله‌ویه‌تێكـــى به‌مان نـــه‌داوه‌ بۆ ئه‌وه‌ى وه‌كو ئاســـانكارییه‌ك لـــه‌ ئیشـــوكاره‌كانیان دا هاوكارییان بكات.

8. پـــرۆژه‌كان پێویســـتیان بـــه‌ روبـــه‌رى دیكـــه‌ هه‌یـــه‌، كـــه‌ هه‌ندێكجـــار حكومـــه‌ت زه‌وی دیكـــه‌ى بـــۆ دابین كـــردون و 
هه‌ندێكجـــاری دیكـــه‌ش ره‌چـــاوى ئـــه‌م لایه‌نـــه‌ى نه‌كـــردوه‌.

9. ناوچـــه‌ى گه‌رمیـــان به‌وه‌ ناســـراوه‌ كه‌ ســـه‌رمایه‌دارى زۆر تیایه‌، بـــه‌ڵام كه‌مترینیان له‌ بـــوارى پرۆژه‌ كشـــتوكاڵییه‌كاندا 
ســـه‌رمایه‌گوزارییان كـــردوه‌، به‌ڵكـــو زۆرتـــر پاره‌كانیـــان له‌و بوارانـــه‌دا به‌كارهێنـــاوه‌ كه‌ قازانـــج تیایاندا زوتر به‌ده‌ســـت 

دێـــت، له‌نمونـــه‌ى پرۆژه‌كانـــى نیشـــته‌جێبون و عه‌قارات.

10. بونـــى قه‌یرانـــى دارایـــی كاریكردوه‌ته‌ ســـه‌ر پـــرۆژه‌كان، بـــه‌وه‌ى بوه‌تـــه‌ هـــۆی كه‌مبونـــه‌وه‌ى ده‌وام و رۆتیناتى زیاد 
كـــردوه‌، هـــه‌روه‌ك ئه‌و پاڵپشـــتییه‌ داراییه‌شـــى كه‌ پێشـــتر هه‌بـــوه‌ بۆ بـــره‌ودان به‌م بـــواره‌ نه‌ماوه‌.

11. ناجێگیـــری بـــازاڕ و به‌تایبـــه‌ت دۆخـــی دراوى دۆلار، كاری زۆری كردوه‌تـــه‌ ســـه‌ر كارگـــه‌ و پـــرۆژه‌كان، به‌تایبه‌تى كه‌ 
ئـــه‌وان بـــۆ هێنانـــى هه‌ندێـــك ماده‌ى خاو پشـــت بـــه‌ ده‌ره‌وه‌ ده‌به‌ســـتن، هـــه‌روه‌ك جێگیرنه‌بونـــى نرخـــی دراوی عێراقی 

واده‌كات لـــه‌ روى نرخـــه‌وه‌ كاربكاتـــه‌ ســـه‌ر به‌رهه‌مه‌كانیان.

12. ئه‌گه‌رچـــی پـــرۆژه‌كان توانایه‌كـــى زۆری مـــادى و مه‌عنه‌وییـــان تێـــدا خه‌رجكـــراوه‌، بـــه‌ڵام هێشـــتا هۆشـــیاریی لای 
به‌كاربـــه‌ران و كڕیـــاران لاوازه‌ لـــه‌وه‌ى ئه‌وله‌ویـــه‌ت بده‌ن بـــه‌ كڕینی به‌رهه‌مـــى ناوخۆیی، ئه‌مـــه‌ش به‌ زیانى ئـــه‌و پرۆژانه‌ 

ه‌. ده‌شكێته‌و

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د

2. پەرژین کامەران

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشــتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 

گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

دوه‌م: راسپارده‌كاندوه‌م: راسپارده‌كان

 كشـــتوكاڵ و پـــرۆژه‌ كشـــتوكاڵییه‌كان بـــه‌ بڕبـــڕه‌ى پشـــتى هـــه‌ر كۆمه‌ڵگایـــه‌ك داده‌نرێن و رۆڵیـــان هه‌یه‌ له‌ 
پاراســـتنى ئاسایشـــی خۆراكـــى. حكومـــه‌ت ئه‌مه‌ ده‌زانێـــت و هه‌وڵـــی په‌ره‌دانى پێـــداوه‌، بـــه‌ڵام هه‌وڵدانه‌كه‌ 
روكه‌شـــیانه‌یه‌ و قـــوڵ نه‌بوه‌تـــه‌وه‌ تیایـــدا، به‌ڵگه‌ش بـــۆ ئه‌مه‌ ئـــه‌و لاوازییه‌یه‌ كه‌ لـــه‌م كه‌رتـــه‌دا بونى هه‌یه‌.
بۆیـــه‌ پێویســـته‌ حكومـــه‌ت و به‌تایبه‌تى وه‌زاره‌تى كشـــتوكاڵ، پلانێكى به‌رفـــراوان دابنێت بۆ ئه‌م ســـێكته‌ره‌ و 
هـــه‌ر ناوچه‌یـــه‌ك به‌ جیـــا پلانـــى ناوچه‌یی خـــۆی هه‌بێت و له‌ســـه‌ر ئـــه‌و بنه‌مایـــه‌ و به‌هاوبه‌شـــى حكومه‌تى 
خۆجێـــی ناوچه‌كـــه‌، هه‌مـــو ئاماده‌كارییـــه‌ك بكرێـــت لـــه‌ روى دابینكردنـــى زه‌وی و دروســـتكردنى نه‌خشـــه‌ و 

گه‌یاندنـــى خزمه‌تگوزاریـــی و ئاســـانكاریی تـــه‌واو بۆ ئـــه‌و پرۆژانه‌ى پێشـــنیاز ده‌كرێن ئه‌نجـــام بدرێن.

 حكومـــه‌ت پێویســـته‌ پلانـــی هه‌بێـــت بـــۆ ئه‌وه‌ى هه‌مـــو پـــاره‌ى ســـه‌رمایه‌داران ته‌نها لـــه‌ كه‌رتـــى بازرگانى 
و وه‌به‌رهێنانـــى نیشـــته‌جێبوندا قه‌تیـــس نه‌بـــن، به‌ڵكـــو له‌شـــان ئه‌مانـــه‌دا پـــرۆژه‌ لـــه‌ بـــوارى كشـــتوكاڵ و 
پیشه‌ســـازیی كشـــتوكاڵی دا ئه‌نجـــام بدرێـــت، ئه‌مـــه‌ش بـــه‌ گرتنه‌به‌رى ئاســـانكاریی كـــردن و لێخۆشـــبون له‌ 

بـــاج و گومـــرك و ... هتد.

 رۆتینـــات لـــه‌ هه‌مـــو بواره‌كانـــدا ده‌ردێكـــى گه‌وره‌یـــه‌، به‌تایبه‌تـــى لـــه‌ بـــوارى وه‌به‌رهێنانكردن لـــه‌ كه‌رتى 
كشـــتوكاڵدا، كـــه‌ واده‌كات وه‌به‌رهێنـــه‌ر جاڕس بێـــت و بگات به‌وه‌ى ده‌ســـتبه‌ردارى پرۆژه‌كه‌ى بێت. پێویســـته‌ 
حكومـــه‌ت ئالیه‌تێكى ئاســـانتر بۆ ئـــه‌م لایه‌نه‌ بدۆزێتـــه‌وه‌، به‌تایبه‌تى وابـــكات په‌ره‌ به‌ به‌رێكردنـــى مامه‌ڵه‌كان 
لـــه‌ رێگـــه‌ى ئۆنلاینـــه‌وه‌ بـــدات، له‌پێنـــاو پاراســـتنى كات و هه‌وڵـــی وه‌به‌رهێنـــه‌ره‌كان و زو جێبه‌جێكردنـــى 

مامه‌ڵه‌كانیـــان.

 پێویســـته‌ حكومـــه‌ت بـــه‌ گرنگییـــه‌وه‌ له‌ بـــوارى وه‌به‌رهێنان و ســـه‌رمایه‌گوزاریی لـــه‌ پرۆژه‌ كشـــتوكاڵییه‌كان 
بڕوانێـــت، له‌مباره‌شـــه‌وه‌ هـــه‌ر ئاســـانكارییه‌ك هه‌یـــه‌ بیـــكات، له‌نمونـــه‌ى ئه‌نجامدانـــى لێخۆشـــبونى بـــاج له‌ 
هێنانـــى كه‌ره‌ســـته‌ و ماده‌ى به‌كارهاتـــو لـــه‌ ده‌ره‌وه‌ى وڵات، كه‌مكردنه‌وه‌ى بـــاج و هاوكارییكردنـــى كارگه‌كان 

بـــه‌ دابینكردنـــى ســـه‌رچاوه‌ى وزه‌ و ...هتد.

 پێویســـته‌ حكومـــه‌ت رۆڵـــی هه‌بێـــت له‌ دۆزینـــه‌وه‌ى بازاڕ بـــۆ به‌رهه‌مـــى كارگه‌ و پـــرۆژه‌ كشـــتوكاڵییه‌كان، 
وابـــكات بتوانـــن كێبڕكێـــی به‌رهه‌مـــى ده‌ره‌كـــی بكـــه‌ن، ئه‌میـــش بـــه‌ زیادكردنى گومـــرك له‌ســـه‌ر به‌رهه‌مى 

رێـــكارى دیكه‌. ده‌ره‌كـــی، یاخود 

.

.

.

.

.
 گرنگـــه‌ كۆمه‌ڵـــی مه‌ده‌نـــی و ده‌زگا میدیاییـــه‌كان و وه‌زاره‌تـــى رۆشـــنبیری، كار بۆ بڵاوكردنه‌وه‌ى هۆشـــیاریی 
بكـــه‌ن له‌نـــاو هاوڵاتیانـــدا بۆ به‌كارهێنـــان و كڕینـــی به‌رهه‌مى كارگـــه‌ كشـــتوكاڵییه‌ ناوخۆییـــه‌كان و په‌ره‌دان 
بـــه‌ كه‌لتوری پشـــت به‌ســـتن بـــه‌ به‌رهه‌مـــى ناوخۆیی، بـــۆ ئـــه‌م مه‌به‌ســـته‌ش ئه‌نجامدانى چالاكـــی جۆراوجۆر 

بـــۆ به‌هێزكردنى ئه‌م گوتـــاره‌، گرنگ و پێویســـته‌.

.


